
Mikivsuk Thomassen 

Uunga tunngasoq: 

Qimussertarneq qimussillu piujuartinnissaat qulakkeerniarlugu, 

Naalakkersuisut ukiuunerani tuttuttassanit qimussimik 

tuttunniartartunut immikkut immikkoortitseqqullugit 

peqquneqarnissaannik Inatsisartut aalajangiiffigisassaattut 

siunnersuut.  

(Inatsisartunut Ilaasortaq Doris Jakobsen Jensen, Siumut)  

Siullertut saqqummiisumut qujassuteqassaagut Inuit Ataqatigiinniit. 

Qimmit qimuttut illersorneqarnissaat, kiisalu piujuartinneqarnissaat pillugit 

Kulturikkulli pingaartitavut inuussutissarsiornermilu, soorlu qimussimik 

inuussutissarsiorneq piujuar´tsinneqarsinnaanerat pingaartsitaraavut. 

Qimmit qimuttut atorlugit piniariarneq pingaaruteqarluinnartoq 

naqissuserusuppara tamannallu tunngavigalugu inooriaasitsinnut 

piniartoqarfiusuni pingaaruteqarluinnartoq, piniarinermi assigiinngitsuni 

piniariutigineqarnera ataqqisassaasoq, ilitsoqqussaralugu piniartuunermut 

kulturimullu illersuutaanera takuneqarsinnaavoq. 

Qimmit qimuttut piniariutitut pitsaanerpaatut taarusuppakka, tassami 

tuttunniarnerinnaangitsumut piniutaaneri  naqissuserusuppara. 

Qilalugarniarnermi, puisinniarnermi, aaffanniarnermi, nannunniarnermi, 

aalisarnermi, aavarnermi, allatigullu piniarnermi. 

Qimmit qimuttut piujuaannartsitinerlu illersorniarlugit immikkut 

pisassiisarnissamut  naqissuserusuppara illersorneqarsinnaalluarmat, 

piniakkanut piniartunullu  iluaqutaasinnaavoq annertooq. 

Piffissamullu aaliangersimasumut tikkuussineq, isuma taaneqartoq 

isumaqartorujussuuvoq tassami, qimmit qimuttut motorilinnut 

sanillersuunneqarsinnaannginneri erseqqissarneqarmat pissusisssamisoortoq, 

Motorillu avatangiisunut mingutsitisuuneri piniakkallu malussarissusaannut 

akornutaasinnaaneri aarlerinarmat. 

Taamatut oqaaseqarluta Inuit Ataqatigiinniit ataatsimiititaliamut 

susassaqartumut ingerlateqqipparput. 

 

 

 

 

 

 

 

 


